
Për ju mësues!

Udhëzuesi për mësuesin bën pjesë në serinë e botimeve të teksteve të Fizikës 8 të shtëpisë botuese“Longman”. 
Në të trajtohen, në mënyrë analitike, modele funksionale mësimi për programin e Fizikës së klasës së 8. Këto 
modele synojnë t’u vijnë në ndihmë mësuesve dhe janë në përshtatje me kurrikulat dhe me moshën e 
nxënësve. Në çdo tematikë shfrytëzohen burime të ndryshme dhe mësuesi/ja mund t’i përdorë ato në 
funksion të rezultateve të të nxënit sipas temave të ndryshme mësimore. Është synuar që pjesa kryesore e 
mësimit të zhvillohet në klasë, duke krijuar hapësira pune për nxënës të çdo niveli dhe me një pjesë e vogël 
është menduar të punohet në shtëpi, zakonisht rubrika “?”, me qëllimin e rimarrjes së njohurive dhe të 
koncepteve thelbësore. Kjo do t’i shërbejë kryesisht qëndrueshmërisë së njohurive kryesore dhe përdorimit 
praktik të tyre. Nga ana tjetër, ushtrimet janë frymëzuar nga jeta e përditshme, në mënyrë që nxënësit jo vetëm 
t’i përvetësojnë njohuritë në mënyrë aktive, por edhe të orientohen drejt dhe të jenë të suksesshëm në situata 
të ndryshme që u ofron jeta. Gjithashtu, kemi paraqitur tema për orët e lira apo ato që ne i quajmë projekte, të 
cilat janë të thjeshta, lehtësisht të zbatueshme dhe të orientuara drejt jetës reale. 

Duke ditur se çfarë ndodh në klasë dhe duke jetuar me shqetësimet e përditshme profesionale, shpresojmë që 
me këtë tekst udhëzues t’ju vijmë sadopak në ndihmë në përgatitjen tuaj, duke paraqitur modele me karakter 
orientues e sugjerues, të cilat mund të pasurohen me informacion të përditësuar. Një burim i frytshëm për 
këtë është edhe adresa e internetit www.fizik.si, ku nxënësit mund të vëzhgojnë eksperimente të ndryshme 
që kanë lidhje me temat e këtij teksti. 

 Ju urojmë suksese në zbatimin e kurrikulës dhe në përmbushjen e standardeve të kërkuara për arritjet e 
nxënësve!

PËRMBAJTJA

I. PLANIFIKIMI VJETOR I PROGRAMIT

II. PLANIFIKIMI TREMUJOR I PROGRAMIT

III. PLANET DITORE TË TEMAVE MËSIMORE 

KAPITULLI 1. Forcat dhe lëvizja 
1.1. Lëvizja dhe shpejtësia

1. Llogaritja e shpejtësisë, e largësisë dhe e kohës
2. Njësi të tjera të shpejtësisë
3. Veprimtari praktike. Sa shpejt lëvizni?
4. Shpejtësia e insekteve
5. Lëvizja njëtrajtësisht e ndryshuar
6. Llogaritja e shpejtësisë mesatare

1.2 Grafi kët e lëvizjes 
7. Si e ka përshkuar rrugën Albani?
8. Shembuj të grafi këve të varësisë largësi-kohë 
9. Grafi kët e varësisë shpejtësi-kohë
10. Veprimtari praktike. Llogaritja e shpejtësisë dhe e nxitimit
11. Ushtrime
12. Siguria rrugore
13. Përsëritje. Lëvizja dhe shpejtësia 
14. Projekt. Respektimi i rregullave të qarkullimit rrugor 
15. Projekt. Respektimi i rregullave të qarkullimit rrugor

KAPITULLI 2. Drita dhe tingulli 
16. Drita. Burimet e dritës
17. Përhapja e dritës në vĳ ë të drejtë. Hĳ et 
18. Eklipset 
19. Veprimtari praktike. Hĳ et 
20. Veprimtari praktike. Përhapja e dritës në hapësirë
21. Veprimtari praktike. Matja e shpejtësisë së dritës
22. Përsëritje e njohurive
23. Test i tremujorit të parë
24. Vlerësim i portofolit të nxënësit

25. Pasqyrimi i dritës 
26. Shëmbëllimi në pasqyrën e rrafshët. Shikimi pas kthesave 
27. Përmbledhje. Përsëritje për pasqyrimin e dritës
28. Përthyerja e dritës 
29. Pasqyrimi i brendshëm i plotë. Zbatimet. Prizmat
30. Thjerrat
31. Veprimtari praktike. Përdorimi i thjerrave
32. Funksionimi i syrit dhe i aparatit fotografi k. Kujdesi për sytë
33. Veprimtari praktike. Përthyerja e dritës
34. Përsëritje për përthyerjen e dritës 
35. Pse na duhen ngjyrat? Ngjyrat e objekteve
36. Filtrat me ngjyra. Ndryshimi i ngjyrave të objekteve
37. Veprimtari praktike. Ngjyrat
38. Detyra. Thjerrat Fresnel
39. Përsëritje. Ngjyrat e dritës 
40. Prodhimi i tingullit
41. Vala e zërit. Fortësia dhe lartësia e tingullit
42. Dëgjimi i tingullit. Veshi
43. Përsëritje. Të dëgjuarit dhe tingulli
44. Jehona. Përdorimi i jehonës
45. Matja e shpejtësisë së tingullit. Ultratingujt
46. Përsëritje. Pasqyrimi i tingullit
47. Detyra. Jehona
48. Veprimtari praktike. Krĳ imi i melodive muzikore
49. Përdorimi dhe rreziqet që vĳ në nga drita dhe tingulli
50. Përsëritje. Drita dhe tingulli
51. Test i tremujorit të dytë
52. Vlerësim i portofolit të nxënësit

KAPITULLI 3. Elektriciteti dhe magnetizmi
53. Drita e padukshme
54. Komunikimi
55. Gatimi. Përdorimi i rrezeve ultravjollcë
56. Përdorimi i rrezeve në mjekësi
57. Vrojtimi i qiellit. Zbatime në astronomi
58. Radioastronomia. Astronomia e rrezeve X dhe gama
59. Detyra. Imazheria mjekësore 
60. Pyetje dhe problema 
61. Si kthehet hekuri në magnet? Çmagnetizimi i magneteve. Fusha magnetike
62. Fusha magnetike e Tokës
63. Përsëritje. Magnetizmi
64. Fusha magnetike rreth një përçuesi drejtvizor

65. Ku përdoren elektromagnetet? Releja dhe çelësi magnetik
66. Veprimtari praktike. Fusha magnetike e magnetit shufër
67. Detyra. Magnetizmi dhe elektromagnetet
68. Përsëritje. Elektriciteti dhe magnetizmi 
69. Test i tremujorit të tretë
70. Vlerësim i portofolit të nxënësit

IV. SHTOJCA 
Rezultatet e të nxënit sipas kompetencave kyç
Rezultatet e të nxënit sipas kompetencave të fushës
Model testi 

IV. SHTOJCA

Kompetencat kyç lidhen me kompetencat e fushës nëpërmjet rezultateve të të nxënit të 
secilës prej tyre. Lidhja mes rezultateve të të nxënit të kompetencave të fushës dhe të 
kompetencave kyç siguron zhvillimin e ndërsjellë të tyre dhe mundëson integrimin lëndor.

REZULTATET E TË NXËNIT SIPAS KOMPETENCAVE KYÇ

Kompetencat kyç

I. Kompetenca e komunikimit dhe e të shprehurit 

Nxënësi: 

1. shpreh mendimin e vet për një temë të caktuar me gojë ose me shkrim, si dhe në 
forma të tjera të komunikimit;

2. dëgjon me vëmendje paraqitjen dhe komentet e bëra nga të tjerët rreth një teme, 
duke bërë pyetje, komente, sqarime dhe propozime;

3. shpjegon qartë dhe saktë, me gojë ose me shkrim, kuptimin e termave (fj alëve, 
koncepteve) të reja, duke përdorur gjuhën dhe fj alorin e përshtatshëm;

4. veçon informacionin kryesor nga një libër, gazetë, revistë, internet, radio, TV 
etj., e komenton dhe e përdor atë si referencë gjatë hartimit të një punimi ose të një 
detyre me shkrim;

5. shpreh drejt një mendim apo një kërkesë, me gojë ose me shkrim, në gjuhën 
amtare ose të huaj, për një situatë të caktuar (për udhëzim, ndihmë, informim, 
orientim etj.), duke ndërvepruar në grup ose në klasë;

6. përdor programet kompjuterike për komunikim të drejtpërdrejtë dhe në distancë 
nëpërmjet formave të caktuara të komunikimit (për nevojat e veta apo si detyrë 
shkollore).

II. Kompetenca e të menduarit 

Nxënësi: 

1. parashtron argumente pro ose kundër për një temë/problem të caktuar gjatë një 
debati ose publikimi në media;

2. harton planin e punës për realizimin e një krĳ imi/detyre (letrar, shkencor, artistik), 
duke përcaktuar hapat kryesore të zbatimit;

3. zgjidh një problem (matematikor, gjuhësor, shoqëror, shkencor etj.) dhe arsyeton 
përzgjedhjen e procedurave përkatëse;

4. përzgjedh dhe demonstron strategji të ndryshme për zgjidhjen e një problemi 
(matematikor, gjuhësor, shkencor, artistik, shoqëror) duke paraqitur rezultat të njëjtë;

5. interpreton mënyra të zhvillimit të një procesi natyror apo shoqëror, duke e 
ilustruar atë me shembuj konkretë;

6. krahason ngjashmëritë dhe dallimet e fazave më të rëndësishme nëpër të cilat 
është zhvilluar një proces a dukuri shoqërore, natyrore ose artistike;

7. përdor krahasimin dhe kontrastin për të gjetur dallimet dhe ngjashmëritë 
kryesore midis dy e më shumë dukurive natyrore dhe shoqërore, krĳ imeve letrare 
apo artistike.

III. Kompetenca e të nxënit

Nxënësi: 

1. përzgjedh të dhëna nga burime të ndryshme (libra, revista, udhëzues, fj alorë, 
enciklopedi ose internet), të cilat i shfrytëzon për realizimin e temës/detyrës së 
dhënë dhe i klasifi kon ato burime sipas rëndësisë që kanë për temën;

2. shfrytëzon të dhënat për të demonstruar të kuptuarit e koncepteve numerike, 
grafi ke, simboleve, formulave në shkenca natyrore dhe shoqërore, matematikë ose 
arte, duke i sqaruar nëpërmjet formave të ndryshme të të shprehurit;

3. zbaton në mënyrë të pavarur udhëzimet e dhëna nga një burim (tekst shkollor, 
libër, internet, medie) për të nxënë një temë, veprim, aktivitet ose detyrë që i 
kërkohet;

4. shfrytëzon portofolin personal për identifi kimin e përparësive dhe mangësive në 
funksion të vetëvlerësimit, të përparimit dhe të përmirësimit të suksesit në fushën e 
caktuar;

5. ndërlidh temën e re ose një çështje të dhënë me njohuritë dhe përvojat paraprake, 

duke i paraqitur në forma të ndryshme të të shprehurit (kolona, tabela, grafi ke) 
sipas një radhitjeje logjike;

6. përdor programe të përshtatshme kompjuterike për zgjidhjen e problemave dhe 
kryerjen e detyrave në fusha të ndryshme të dĳ es;

7. parashtron pyetje (pse?, çfarë?, si?, kur?), i organizon mendimet e veta në formë 
të shkruar për temën/problemin e dhënë dhe vlerëson përparimin e vet deri në 
zgjidhjen e duhur;

8. menaxhon emocionet, ndjenjat, kohën, shfrytëzimin e materialeve dhe të mjeteve 
gjatë kryerjes së një detyre/aktiviteti (në klasë/shkollë apo gjetiu).

IV. Kompetenca për jetën, sipërmarrjen dhe mjedisin

Nxënësi: 

1. zhvillon një projekt individual ose në grup për kryerjen e një aktiviteti mjedisor 
apo shoqëror me rëndësi për shkollën ose për komunitetin;

2. diskuton në grup për rëndësinë që ka mbrojtja e mjedisit, pasojat që sjell dëmtimi 
i tĳ  për jetën e njeriut dhe propozon masat që duhen ndërmarrë për evitimin e tyre;

3. identifi kon dhe vlerëson burimet e nevojshme (p.sh., pajisjet, materialet, burimet 
njerëzore, kohën, etj) për realizimin e një aktiviteti në shkollë ose në komunitet;

4. përdor programet kompjuterike për përgatitjen e materialeve të nevojshme 
grafi ke, ilustrime, dizenjime (të ft esave, të pamfl eteve, të njoft imeve apo të 
publikimeve);

5. bashkëvepron në mënyrë aktive me moshatarët dhe të tjerët (pavarësisht statusit 
të tyre social, etnik etj.) për realizimin e një aktiviteti të përbashkët (projekti/
aktiviteti në bazë klase/shkolle apo jashtë saj);

6. merr pjesë si anëtar i një jurie (në nivel klase apo shkolle) për vlerësimin e një 
aktiviteti/konkursi sportiv, shkencor, artistik etj., duke u bazuar në kriteret e 
paracaktuara.

V. Kompetenca personale

Nxënësi: 

1. prezanton para nxënësve procesin e përgatitjes së një ushqimi ose të specialiteti 
shtëpiak sipas një recete për ushqyerje të shëndetshëm;

2. vlerëson përmbajtjen e vlerës ushqimore (ndikimin pozitiv dhe negativ në 
shëndet) për tri lloje ushqimesh, të cilat konsumohen në mjedisin e tĳ  ose përreth;

3. diskuton në grup me argumente për rëndësinë që ka respektimi i regjimit ditor 
dhe i aktiviteteve fi zike për shëndetin dhe për jetën e njeriut;

4. identifi kon shenjat/simbolet e rrezikut në prodhime apo objekte konkrete;

5. kërkon ndihmë/këshillë nga personat dhe shërbimet përkatëse për përkrahje 
ose mbështetje në situata të ndryshme të dyshuara/supozuara si potencialisht të 
rrezikshme, në të cilat cenohet shëndeti fi zik dhe mendor;

6. përshkruan ndryshimet fi zike, psikike dhe emocionale të fazës së pubertetit, 
duke paraqitur fakte për ndikimin e tyre në mënyrën (stilin) e jetesës;

7. shpjegon gjatë një debati ose prezantimi (me gojë ose me shkrim) pasojat e 
përdorimit të duhanit, të alkoolit, të drogës dhe të substancave të tjera të dëmshme 
për shëndetin dhe mirëqenien e individit;

8. merr pjesë ose drejton punën në grup, bashkëpunon me përfaqësues të 
komunitetit për të ndihmuar moshatarët dhe anëtarët e tjerë të komunitetit që 
kanë probleme shëndetësore, sociale, ekonomike etj., si dhe raporton (me gojë / me 
shkrim) për përvojat personale të fi tuara.

VI. Kompetenca qytetare   

Nxënësi: 

1. zbaton dhe respekton rregullat e mirësjelljes në klasë, shkollë etj., si dhe mban 
qëndrim aktiv ndaj personave, të cilët nuk i respektojnë ato, duke shpjeguar pasojat 
për veten dhe për grupin ku bën pjesë;

2. reagon ndaj sjelljeve të pahĳ shme në shkollë/klasë dhe jashtë saj, të cilat ndikojnë 
në raportet ndërpersonale, analizon shkaqet e manifestimit të tyre dhe propozon 
mjete për përmirësimin e tyre;

3. tregon vetëbesim të lartë në marrjen e vendimeve për veprimet që ndërmerr pa 
dëmtuar interesat e të tjerëve, veprime, të cilat kontribuojnë në rritjen e cilësisë së 
aktivitetit të grupit shoqëror/ komunitetit;

4. merr pjesë në aktivitetet që promovojnë tolerancë dhe diversitet kulturor, etnik, 
fetar, gjinor etj, në shkollë apo në komunitet, ku përfshihen moshatarë të të gjitha 
përkatësive të përmendura, që jetojnë në bashkësinë e gjerë.

VII. Kompetenca digjitale

Nxënësi: 

1. përdor mediet digjitale dhe mjediset informative për të komunikuar dhe 
bashkëpunuar, duke përfshirë komunikimet në distancë për zhvillimin e njohurive;

2. analizon, vlerëson, menaxhon informacionin e marrë elektronikisht (p.sh., 
hedhin disa informacione të marra nga interneti duke i përmbledhur në një tabelë 
ose grafi k);

3. përcakton mjetet e duhura teknologjike për qasjen në informacione dhe burime 
elektronike;

4. zhvillon aft ësinë mediatike për identifi kimin e burimit të informacionit dhe 
këndvështrimin analitik për gjykimin e tyre (p.sh., dallon nëse një material i 
marrë nga interneti është fakt dhe burimi është parësor ose dytësor);

5. ndërton sisteme të teknologjisë së informacionit nëpërmjet mbledhjes, 
përpunimit dhe daljes së informacionit, si dhe të reagimeve të mësuesve/eve ose 
nxënësve/eve e tjerë;

6. debaton mbi ndikimin, përparësitë dhe jopërparësitë e teknologjive ekzistuese 
dhe të reja në jetën e individit, shoqërisë apo komunitetit.

REZULTATET E TË NXËNIT SIPAS KOMPETENCAVE TË FUSHËS

Kompetencat e fushës

Kompetencat e fushës së shkencave natyrore mund të konsiderohen si komponentë të 
kompetencës së kërkimit shkencor. Ato janë renditur më poshtë.

Kompetenca I. Identifi kimi i problemeve dhe zgjidhja e tyre

a) Nxënësi përcakton problemin:

– identifi kon karakteristikat shkencore të problemit;
– thekson elementet që kanë lidhje me njëra-tjetrën;
– formulon problemin.

b) Nxënësi zgjedh hetimin ose skicon strategjinë:

– merr në shqyrtim strategji të ndryshme;
– merr parasysh kufi zimet që shoqërojnë secilin skenar;
– zgjedh atë që ai mendon se është strategjia më e mirë;
– argumenton zgjedhjet e bëra;
– planifi kon procedurën.

c) Nxënësi analizon rezultatet e tĳ /saj ose zgjidhjen:

– kërkon trendet domethënëse në të dhënat ose provat tipike;
– kontrollon rezultatet sipas procedurës;
– formulon probleme të reja ose sugjeron mënyrat e përmirësimit të zgjidhjes;
– nxjerr rezultatet.

ç) Nxënësi realizon procedurën:

– ndjek hapat e planit;
– nëse është e nevojshme, përshtat testet e tĳ , rishikon planin e tĳ  ose kërkon 

një mënyrë të re për zgjidhjen e problemit;
– mban shënim për çdo detaj ose vrojtim të nevojshëm për analizën e 

problemit.

Kompetenca 2. Përdorimi i mjeteve, i objekteve dhe i procedurave shkencore

a) Nxënësi identifi kon ndikimet e shkencës dhe të teknologjisë:

– studion ndikimet afatgjata të shkencës dhe të teknologjisë tek individët, 
shoqëria, mjedisi dhe ekonomia;

– vendos shkencën dhe teknologjinë në kontekstet e tyre sociale dhe historike, 
si dhe studion ndikimin e tyre në mënyrën e jetesës së njerëzve;

– identifi kon pyetje ose çështje etike.

b) Nxënësi kupton si funksionojnë objektet teknike:

– tregon kureshtje rreth disa objekteve teknike;
– shqyrton përbërjen dhe funksionimin e tyre;
– i zbërthen në pjesë, nëse është e nevojshme;

– identifi kon materialet, pjesët dhe tipat e ndryshëm të lidhjeve në objektet 
teknike;

– dallon sisteme dhe nënsisteme të ndryshme;
– shpjegon si funksionojnë ato.

c) Nxënësi kupton dukuritë natyrore:

– pyet veten rreth mjedisit të tĳ /saj;
– shqyrton dukuri të veçanta;
– përshkruan karakteristikat e tyre;
– i ilustron ato me diagrame skematike;
– shpjegon dukuritë duke përdorur ligjet ose modelet;
– siguron koherencën e shpjegimit;
– familjarizohet me konceptet që lidhen me dukuritë dhe pranon lidhjen e tyre.

Kompetenca III. Komunikimi në gjuhën dhe terminologjinë e shkencës

a) Nxënësi shkëmben informacione shkencore me të tjerët:

– kupton rolin e ndarjes së informacionit;
– është i hapur në këndvështrimet e të tjerëve;
– krahason të dhënat dhe procedurat e tĳ /saj me ato të të tjerëve;
– vlerëson këndvështrimin e tĳ  ose zgjidhjen duke i krahasuar ato me të tjerët.

b) Nxënësi përhap dhe zhvillon njohuritë ose rezultatet shkencore:

– merr parasysh përbërjen e audiencës;
– përdor mënyra të ndryshme për prezantimin e informacionit (p.sh., simbolet, 

tabelat, vizatimet teknike);
– përshtat mesazhin sipas tipit të medies që përdor (p.sh. prezantim me gojë 

ose me shkrim etj.).

c) Nxënësi interpreton dhe formulon mesazhe shkencore:

– përdor informacionin shkencor dhe teknologjik të marrë nga burime të 
ndryshme;

– sigurohet që burimet të jenë të besueshme;
– vlerëson përshtatshmërinë e tyre;
– prezanton informacionin sipas rregullave dhe konvencioneve të shkencës, 

teknologjisë dhe matematikës.

Kompetencat zhvillohen përmes tematikave të përbashkëta të fushës dhe në program 
zbërthehen në njohuri/aft ësi, shkathtësi/procedura, qëndrime/vlera. Tematikat e 
përbashkëta të fushës janë elemente të rëndësishme të programit të fushës së shkencave 
natyrore, sipas të cilave strukturohet përmbajtja lëndore dhe integrimi konceptual i secilës 
lëndë brenda fushës, në funksion të zhvillimit të kompetencave. Tematika të përbashkëta 
për shkallën e tretë dhe të katërt janë: diversiteti, ciklet, modelet, sistemet, energjia, 
ndërveprimet, shkallëzimi dhe matjet.

Strukturimi i programit mbi rezultatet e të nxënit për kompetenca në secilën lëndë dhe në 
tematika të përbashkëta, të njëjta për të gjitha lëndët e fushës, ndihmon në planifi kimin 
dhe zhvillimin e situatave të të nxënit dhe lehtëson vlerësimin e nxënësit për kompetencat 
kyç.

Situatat e të nxënit janë situata që lidhen me kontekstin e të nxënit. Ato mund të jenë 
situata në mjedise të mbyllura ose të hapura të nxëni, brenda shkollës ose jashtë saj. Roli i 
mësuesit në mësimdhënien përmes situatave është ai i udhëheqësit dhe i lehtësuesit gjatë 
nxënies aktive të nxënësit.

Realizimi i temave ndërkurrikulare dhe i lidhjes ndërlëndore nëpërmjet lëndëve të 
shkencave natyrore janë, gjithashtu, elemente të rëndësishme të programit.

Metodat, teknikat, strategjitë e të nxënit në fushën e shkencave natyrore janë faktorë 
të rëndësishëm për një nxënie të suksesshme që nxit interesin, gjithëpërfshirjen, 
ndërveprimin dhe punën kërkimore të nxënësit. Përzgjedhja dhe përdorimi i tyre nga 
mësuesit bëhet në funksion të zhvillimit të kompetencave të nxënësit, duke respektuar 
stilet e ndryshme të të nxënit.

